
Гаровга қўйилаётган транспорт воситасини суғурталаш

ШАРТНОМАСИ LV-Z-IB № _________________
___________ ш.                                                                                                 « ___ » ____________ 20__ йил

Ўзбекистон Республикаси Молия вазирлиги ҳузуридаги Суғурта бозорини ривожлантириш агентлиги томонидан 2022 йил “25” февралда берилган SF серияли 00053-сон лицензия асосида фаолиятни амалга оширадиган, кейинги ўринларда “Суғурталовчи” деб аталувчи “TEMIRYO’LSUG’URTA” АЖ _______________ вилоят филиали “______” 20___й. даги № ____-сонли Бош ишончномага асосланган ҳолда ҳаракат қилувчи директор __________________ бир томондан, ва кейинги ўринларда “Суғурта қилдирувчи” деб аталувчи  _____________________________  номидан _____________________, ва кейинги ўринларда “Наф олувчи” деб аталувчи “Ипотека банк” АТИБ номидан Низом ва Бош ишончнома асосида иш юритувчи ____________вилоят филиали бошарувчиси __________________ учинчи томондан, ушбу шартномани қуйидагилар ҳақида туздилар:

1-БЎЛИМ. ШАРТНОМА ПРЕДМЕТИ

1.1.Мазкур суғурта шартномасига мувофиқ бир тараф (Суғурталовчи) шартномада шартлашилган ҳақ (Суғурта мукофоти) эвазига шартномада назарда тутилган воқеа (Суғурта ҳодисаси) содир бўлганда бошқа тарафга (Суғурта қилдирувчига ёки шартнома қайси шахснинг фойдасига тузилган бўлса, ўша шахсга, наф олувчига) бу ҳодиса оқибатида суғурталанган транспорт воситасига етказилган зарарни шартномада белгиланган сумма (Суғурта пули) доирасида қоплаш (Суғурта товони тўлаш) мажбуриятини олади. 
1.2. Мазкур шартнома шартлари асосида қарз олувчи томонидан тасдиқланган мазкур шартноманинг иловаларига мувофиқ тақдим этилган маълумотлар асосида полис расмийлаштириб берилади.

2-БЎЛИМ. ТАЪРИФЛАР

Қуйида келтирилган, ушбу шартномада фойдаланилган атамалар, агар бошқача келишилмаган бўлса, қуйидаги маъноларга эга: 

2.1. Суғурталовчи  -  умумий суғурта соҳасининг тегишли класслари бўйича суғуртани амалга ошириш учун лицензияга эга бўлган ва суғурта шартномасига мувофиқ суғурта товони тўловини амалга ошириш мажбуриятини олувчи тижорат ташкилоти – “TEMIRYO’LSUG’URTA” АЖ;  

2.2. Суғурта қилдирувчи – Суғурталовчи билан суғурта шартномасини тузган ва Суғурталовчи билан аниқ суғурта муносабатларига кирувчи жисмоний ва юридик шахслар. 
2.3. Суғурта полиси – Суғурталовчининг суғурта товони тўлаш бўйича мажбуриятлари кучга кирганлигини тасдиқловчи, Суғурта қилдирувчига суғурта мукофоти тўлангандан кейин бериладиган ҳужжат.

2.4. Суғурта пули – Суғурталовчининг ушбу Шартнома бўйича мажбуриятлари ҳажмининг чегарасини акс эттирувчи пул маблағлари миқдори.
2.5. Суғурта мукофоти – Суғурта қилдирувчи / Наф олувчи Суғурталовчига ушбу Шартнома билан келишилган тартиб ва муддатда тўлаши шарт бўлган суғурта учун тўлов.

2.6. Суғурта ҳодисаси – Суғурталанган транспорт воситасининг суғурта муддати мобайнида бевосита ушбу Шартноманинг 3 – бўлимида келтирилган қалтисликлардан тўғридан – тўғри жисмоний шикастланиши, йўқотилиши ёки нобуд бўлиши натижасида Суғурта қилдирувчи / Наф олувчининг мулкий манфаатларига зарар етиши.

2.7. Суғурта товони – Суғурта ҳодисаси содир бўлганда Суғурталовчи томонидан Суғурта қилдирувчи / Наф олувчининг зарарларини қоплаш учун тўланадиган пул маблағлари миқдори.

2.8. Наф олувчи – Суғурта қилдирувчи томонидан ушбу Шартнома бўйича суғурта товонини олувчиси сифатида тайинланган ва Шартномада кўрсатилган шахс.

2.9. Шартсиз франшиза – Суғурта шартномасида назарда тутилган, Суғурталовчи томонидан қопланмайдиган Суғурта қилдирувчи зарарларининг бир қисми. 

2.10.Суғурталанган транспорт воситаси – ишлаб чиқарувчи завод тўпламидаги, гаровга қўйилаётган ва ушбу Шартноманинг 2-иловасида кўрсатилган транспорт воситаси (қуйида – «суғурталанган транспорт воситаси» ёки «транспорт воситаси»).

2.11.Ҳайдовчи – Суғурталанган транспорт воситасини бошқаришга рухсат берадиган тоифали ҳайдовчилик гувоҳномасига ва Ўзбекистон Республикасининг амалдаги қонун ҳужжатларига мувофиқ суғурталанган транспорт воситасини бошқариш рухсатномасига (ишончнома ва/ёки йўл варағига) эга бўлган шахс.
2.12. Суғурта шартномаси амал қилиш муддати – Суғурта шартномаси амалда бўладиган давр.

2.13. Суғурта муддати – Суғурта полисида кўрсатилган давр. Ушбу шартнома билан шартлашилган суғурта, мазкур шартнома кучга киргандан кейин содир бўлган суғурта ҳодисаларига нисбатан тадбиқ этилади ва суғурта полисида кўрсатилган суғурта муддати мобайнида амалда бўлади.

2.14. Географик ҳудуд – Суғурта полиси амалда бўладиган ҳудуд. Ушбу Шартнома бўйича, агар бошқа шартлар келишилмаган бўлса, Географик ҳудуд бўлиб Ўзбекистон Республикаси ҳисобланади.

2.15.Учинчи шахсларнинг ноқонуний ҳаракатлари – Суғурталанган транспорт воситаси ёки унинг алоҳида қисмларининг учинчи (ўзга) шахслар томонидан ёндирилиши, синдирилиши, бузилиши, ўзлаштирилиши, шунингдек учинчи шахсларнинг қонунга зид/ҳуқуқбузарлик/ноқонуний ҳаракатлари натижасида йўқотилиши ёки шикастланиши.

2.16.Учинчи шахслар – Суғурта қилдирувчи / Наф олувчи / Ҳайдовчидан бошқа ҳар қандай шахслар.

2.17. Йўл-транспорт ҳодисаси – Транспорт воситасининг йўлдаги қатнови жараёнида содир бўлиб, одамларнинг ўлими ёки уларнинг соғлиғига зарар етишига, транспорт воситалари, иншоотлар, юклар шикастланишига ёки бошқача тарзда моддий зарар етказилишига сабаб бўлган ҳодиса.
2.18. Товар кўринишининг йўқотилиши – Суғурта ҳодисаси натижасида олинган шикастланишларни, шунингдек об-ҳаво ва/ёки доимий таъсир этувчи омиллар натижасида юзага келган зарарни бартараф этиш мақсадида суғурталанган транспорт воситасини таъмирлаш-тиклаш ишларини амалга оширилиши оқибатида транспорт воситасининг ҳақиқий қийматининг йўқотилиши ва/ёки бошқа зарарни англатади.

2.19. Суғурта қиймати – Янги ТВ учун Автосалондаги сотув нархи, Эски ТВ учун иккиламчи бозордаги нархи. Мазкур нархлар полис расмийлаштирилган кундаги нархлар асосида белгиланади.

3-БЎЛИМ. СУҒУРТА ҲОДИСАСИ

3.1. Мазкур Шартнома шартларига кўра, Суғурталовчи Шартноманинг 2-иловасида кўрсатилган суғурталанган транспорт воситасига суғурта ҳимоясини билвосита қуйидаги қалтисликлар натижасида суғурта ҳодисаси содир бўлганда тақдим этади:

· ёнғин, портлаш, яшин уриши; 

· сув босиши, бўрон, довул, ёмғир, дўл, қалин қор ёғиши, сел;

· зилзила, ер силжиши, кўчки;

· йўл-транспорт ҳодисаси;

· учинчи шахсларнинг ноқонуний ҳаракатлари.

3.2. Махсус қўшимча шарт:

Ушбу билан Шартнома бўйича томонлар мустақил қисмлар, тизимлар, боғловчи қисмлар, мосламаларга (олиб қочишга қарши ускуналар, автомагнитолалар, овоз кучайтиргичлар, карнай(динамик)лар, спорт дискалари, ҳар қандай турдаги антенналар ва ҳоказоларга) етказилган зарар, агар улар ишлаб чиқарувчи завод томонидан ўрнатилмаган, суғурталанган транспорт воситаси тўпламига киритилмаган ёки ушбу Шартнома билан қўшимча жиҳоз сифатида суғурталанмаган бўлса, ушбу Шартнома бўйича қопланмаслигини тасдиқлайдилар ва бунга рози бўладилар.


4-БЎЛИМ. УМУМИЙ ИСТИСНОЛАР

4.1. Ушбу Шартнома билан қуйидаги шарт-шароитда суғурталанган транспорт воситасига етказилган зарарлар қопланмайди:

-
суғурталанган транспорт воситаси ихтиёрида бўлган Суғурта қилдирувчи/Ҳайдовчининг ёки Наф олувчининг суғурта ҳодисаси содир бўлишига йўналтирилган, қасддан қилган ҳаракатлари, ўз фуқаролик бурчини адо этиш ёки Суғурта қилдирувчи/Ҳайдовчи ёки учинчи шахсларнинг ҳаёти, соғлиғи, номуси ва қадр-қимматини ҳимоя қилиш билан боғлиқ ҳаракатлар бундан мустасно;

-
Суғурта қилдирувчи ва/ёки Наф олувчи томонидан суғурталанган транспорт воситаси ҳақида аввалдан ёлғон эканлиги маълум бўлган маълумотларни хабар қилиниши;

-
суғурта қилинган ТВ ни алкоголь ва/ёки токсик ва/ёки наркотик моддалар таъсирида маст ҳолатда ва/ёки бошқа турдаги мастлик ҳолатида, бетоблик ёхуд қаттиқ чарчоқ ҳолатида бошқариш ёки Қарз олувчи/Ҳайдовчи томонидан Ўзбекистон Республикасининг қонун ҳужжатларида белгиланган муддатларда тиббий кўрикдан ўтганлигини тасдиқловчи ҳужжатларни тақдим этмаслик;

-
Транспорт воситасидан фойдаланиш шартларини белгиловчи ҳужжатнинг (йўриқнома, қоида, қўлланма, низом ва ш.к.) шартларини, ёнғин хавфсизлиги қоидаларини, ёнувчан ва портловчи моддалар ва буюмларни ташиш қоидаларини ва ш.к. бузилиши;

- Ўзбекистон Республикаси Йўл ҳаракати қоидаларинининг 78, 79, 80, 81 бандларида кўрсатилган транспорт воситаларнинг тезлик ҳаракати қоидасини бузиши ва қувиб ўтиш, қизил чироқ ҳамда қарама қарши ҳаракатланиш қоидасини бузиш, ички ишлар органлари ходимининг қонуний талабларини бажармаслик ва йўл-транспорт ҳодисаси қоидаларни бузган ҳолда ҳодиса юз берган жойдан кетиб қолиши;

- Қарз олувчи/Хайдовчининг эхтиётсизлиги ёхуд ухлаб қолиши оқибатида йўл транспорт ходисасини содир этиши, эхтиётсизлиги ёхуд ухлаб қолиши оқибатида йўл қатнов қисмининг қарама-қарши йўналишга чиқиб кетиши ёки харакатланиши, ички ишлар органлари ходимининг қонуний талабларини бажармаслик ва йўл-транспорт ҳодисаси қоидаларни бузган ҳолда ҳодиса юз берган жойдан кетиб қолиши

-
Суғурта қилдирувчи / Наф олувчи транспорт воситасидан бошқаришни ўргатиш ёки мусобақа ва синовларда қатнашишда фойдаланиши;

-
Суғурта қилдирувчи / Наф олувчи / Ҳайдовчи ёки суғурталанган транспорт воситасидан фойдаланиш ёки уни бошқариш ишониб топширилган шахс томонидан фирибгарлик ҳаракатлари ёки ҳар қандай ёлғончилик; 
- Суғурталанган транспорт воситасидан фойдаланиш қоидалари бузилиши, суғурталанган носоз транспорт воситасидан фойдаланиш;

- Темир йўлни кесиб ўтиш қоидасини бузиши, светофорнинг ман этувчи чироғига ўтиш ёки белгиланган йўналишга қарши юриши;

- Суғурталанган транспорт воситасининг ушбу шартнома амал қилишидан аввал бўлган носозлиги ёки нуқсонлари бу ҳақида Суғурта қилдирувчи/Наф олувчи/Ҳайдовчи билганлиги ёки билмаганлигидан қатъий назар;

- Суғурталанган транспорт воситасини Ўзбекистон Республикасининг амалдаги қонун хужжатларига мувофиқ транспорт воситасини бошқаришга ҳуқуқи ва рухсати (ҳайдовчилик гувоҳномаси, ишончнома, йўл варақаси мажбурий суғурта полиси ва ш.к.) бўлмаган шахс томонидан бошқарилиши. Ушбу банддаги қоидалар суғурталанган транспорт воситаси ўғирланган тақдирда қўлланилмайди.

- ТВ га ўрнатилган газ ускуналарининг (балон) портлаши оқибатида юзага келган хар қандай зарарлар.

- Суғурта ҳодисаси юзага келганлиги факти бўйича Суғурта қилдирувчи/Наф олувчи/Қарздорга нисбатан ушбу иш юзасидан жиноий иш қўзғатилган бўлса;
- Йўл транспорт ходисаси содир бўлганда Қарздор/Хайдовчи томонидан ушбу содир бўлган ходиса бўйича Ўзбекистон Республикаси вазирлар маҳкамасининг 2021 йил 27 сентябрдаги  609-сонли қарори билан тасдиқланган “Транспорт воситалари эгаларининг фуқаролик жавобгарлигини мажбурий суғурта қилиш қоидаларига киритилаётган ўзгартириш ва қўшимчалар” га асосан “Йўл-транспорт ҳодисаси тўғрисидаги хабарнома” (Европротокол) тартиби бўйича расмийлаштирилиши.

- агар Суғурта қилдирувчи Суғурталовчини суғурта ҳодисаси юзага келганлиги ҳақида шартномада кўрсатилган вақтида (72 соат ичида) ёзма хабардор қилмаган бўлса;

- йўл ҳаракати қоидаларининг 12-бандида келтирилган ҳолатлар мавжуд бўлса;

- дастлабки ва жорий мониторинг далолатномаларини тақдим этмаса.
4.2. Ушбу Шартнома бўйича ғилдиракларнинг ва/ёки шиналарнинг қатнов йўлининг нотекислиги ёки ёмон ҳолати, ўткир буюмларни босиши ва ш.к. сабабли зарарланиши, агар бу суғурталанган транспорт воситаси шикастланиши ёки нобуд бўлишига олиб келмаса, қопланмайди.

4.3. Ушбу Шартнома суғурталанган транспорт воситасига қуйидагилар натижасида етказилган тўлиқ ёки қисман зарарни (йўқотишни) қопламайди:

а) ҳарбий босқинчилик ҳаракатлари, ҳарбий ҳаракатлар ёки ҳарбийга ўхшаш ҳаракатлар (уруш эълон қилинганлиги ёки қилинмаганлигидан қатъий назар), фуқаролик уруши;

б) ғалаён, фуқароларнинг оммавий тартибсизликлари, миллий тавсифдаги иш ташлашлар;

в) шахс ёки гуруҳ томонидан амалга оширилган террорчилик ҳаракатлари;

г) амалдаги қонун ҳужжатларига мувофиқ Ўзбекистон Республикаси суд идоралари қарорига мувофиқ суғурталанган транспорт воситасини мажбурий олиб қўйилиши оқибатида мулкдорликдан доимий ёки вақтинчалик маҳрум бўлиш.

4.4. Махсус истиснолар:

Қуйидагилар суғурта ҳодисалари деб тан олинмайди:

а) Транспорт воситасини, унинг алоҳида қисмлари ва боғловчи қисмларини улардан фойдаланиш ва/ёки фойдаланмаслик оқибатида табий эскириши;

Лекин транспорт воситаси табий эскириши натижасида транспорт воситаси нобуд бўлиши ёки шикастланиши ушбу Шартномага мувофиқ қопланади.

б) Суғурталанган транспорт воситаси товар кўринишининг йўқотилиши ва ишлаб чикарувчи завод йўл қўйган нуқсон; 
в) Суғурта қилдирувчи/Наф олувчининг суғурталанган транспорт воситасини такомиллаштириш билан боғлиқ харажатлари;

г) Суғурта қилдирувчи/Наф олувчи/Ҳайдовчи транспорт воситасидан фойдаланиш қоидаларини бузиши билан боғлиқ харажатлар.  

4.5. Агар зарар микдори ўрнатилган франшиза миқдоридан ошмаса, Суғурталовчи суғурта товони тўловидан озод бўлади. Франшиза миқдори зарар миқдоридан кам бўлса, суғурта товони тўланаётганда франшиза миқдори тўланиши лозим бўлган суғурта товонидан чегириб қолинади.

4.6. Суғурталовчи ушбу Шартномада кўрсатилмаган ва/ёки тавсифланмаган ҳар қандай мажбуриятга нисбатан ўз зиммасига мажбурият олмайди. Суғурталовчи Ўзбекистон Республикасининг амалдаги қонун ҳужжатларида назарда тутилган ҳолатларда ҳам суғурта товони тўловидан озод бўлади.

4.7. Агар йўл транспорт ҳодисаси натижасида бошқа шахсларнинг жавобгарлиги юзага келса биринчи навбатда жавобгарнинг мажбурий суғурта шартномаси бўйича суғурта товони тўланади мол-мулкнинг тўланмай қолган қисми ихтиёрий суғурта шартномаси бўйича қопланади. Бунда йўл транспорт ҳодисаси ҳабарнома орқали расмийлаштирилган бўлса айб кимда бўлишидан қатьий назар Суғурталовчи учун суғурта товони тўлашга асос бўлмайди.
5-БЎЛИМ. СУҒУРТА ПУЛИ, СУҒУРТА МУКОФОТИ, ФРАНШИЗА

5.1. Ушбу Шартнома бўйича суғурта пули мазкур Шартноманинг 1-иловасида кўрсатилган.

5.2. Мазкур Шартнома бўйича суғурта мукофоти ушбу Шартноманинг 1-иловасида кўрсатилган.

5.3. Суғурта мукофоти (ёки унинг биринчи қисми) ушбу суғурта шартномаси имзоланган кундан бошлаб 3 (уч) иш кунидан ошмаган муддатда тўланиши шарт.

5.4. Ушбу Шартнома бўйича барча ўзаро ҳисоб-китоблар ушбу миллий валютаси “сўм”да амалга оширилади.


6-БЎЛИМ. ШАРТНОМА КУЧГА КИРИШИ ВА АМАЛ ҚИЛИШ МУДДАТИ 

6.1. Ушбу шартнома тарафлар томонидан имзоланган пайтдан эътиборан кучга киради ва томонлар ўз мажбуриятларини тўлиқ бажаргунга қадар амал қилади 

6.2. Суғурта полисини расмийлаштириш Суғурталовчи томонидан, Қарз олувчининг ёзма маълумотлари (1-Илова)га асосан Мазкур шартнома шартларига мувофиқ расмийлаштирилади ва унда кўрсатилган муддат давомида амал қилади.

6.3. Суғурта полисини расмийлаштириш учун тақдим этиладиган ушбу шартноманинг 1-иловаси, гаровга қўйилаётган транспорт воситасининг гаров қийматини келишиш бўйича Баҳолаш далолатномаси ва Кредит шартномаси нусхаси илова қилиниши шарт.

6.4. Суғурталовчининг ушбу шартнома бўйича суғурта жавобгарлиги суғурта полисида кўрсатилган суғурта мукофоти тўлиқ ёки қисман тўланган кундан бошлаб кучга киради. Суғурта мукофоти қисман тўланганда суғурта жавобгарлиги тўланган суғурта мукофотига мутаносиб равишда олиб борилади. Суғурталовчи ёки унинг суғурта агентининг банк ҳисоб рақамига пул маблағлари келиб тушган кун суғурта мукофоти тўланган кун бўлиб ҳисобланади ва суғурта жавобгарлиги суғурта мукофоти тўланган кундан кейинги кун соат 00:00 дан бошлаб кучга киради.

6.5. Ушбу шартнома билан шартлашилган суғурта суғурта шартномаси кучга киргандан кейин содир бўлган суғурта ҳодисаларига нисбатан қўлланилади ва суғурта полисида кўрсатилган суғурта муддати мобайнида амалда бўлади.

6.6.  Кредит шартномаси/келишувининг муддати узайтирилган тақдирда ушбу Шартноманинг муддати қўшимча келишув тузиш ва тегишли қўшимча суғурта мукофотини тўлаш йўли билан узайтирилиши мумкин.

6.7. Суғурта полиси суғурта мукофоти/унинг биринчи/навбатдаги бадали Суғурталовчининг банк ҳисоб рақамига келиб тушгандан кейин 3 (уч) иш куни ичида берилади. Суғурта мукофоти тўлиқ тўланмаган тақдирда Суғурта полиси суғурта мукофотининг тўланган қисмига мутаносиб давр учун берилади.

6.8. Суғурта полиси йўқолган тақдирда Суғурта полисининг дубликати Суғурта қилдирувчининг ва/ёки Наф олувчининг ёзма аризаси асосида 5 (беш) иш куни ичида берилиб, ундан сўнг йўқолган Суғурта полиси ҳақиқий эмас бўлиб ҳисобланади ва у бўйича суғурта ҳодисалари кўриб чиқилмайди.

6.9. Суғурта қилдирувчи Наф олувчи олдидаги кредитни сўнгдириш бўйича мажбуриятларини тўлиқ ҳажмда бажарган тақдирда Суғурта қилдирувчининг ўзи Наф олувчи бўлиб ҳисобланади.

7-БЎЛИМ. ТОМОНЛАРНИНГ ҲУҚУҚ ВА МАЖБУРИЯТЛАРИ

7.1. Суғурта қилдирувчи/Наф олувчининг ҳуқуқлари:

а)
Суғурталовчи билан келишган ҳолда ушбу Шартномага ўзгаришлар ва қўшимчалар киритиши;

б)
Ушбу Шартнома бўйича Суғурталовчидан маслаҳатлар олиши;

в)
Суғурта полиси йўқолган тақдирда унинг дубликатини олиши.

7.2. Суғурта қилдирувчининг мажбуриятлари:

а)
ушбу Шартнома билан белгиланган тартиб ва муддатда суғурта мукофотини тўлаши;

б)
суғурталанган транспорт воситасини ёнғинга қарши қоидаларга тўлиқ мос ҳолатда сақлаши, назоратчи идораларнинг талаблари ижросини таъминлаши, фойдаланиш бўйича тегишли қоидаларга амал қилиши;

в)
ушбу Шартномани тузаётганда 1 Иловада кўрсатилган, ўзига маълум бўлган тафсилотлардаги ўзгаришлар ҳақида, агар бу ўзгаришлар қалтислик даражасига сезиларли таъсир қилса, дарҳол хабар бериши;

г)
ушбу Шартнома доирасида Суғурталовчидан суғурта товонини тўлаш ҳақида талабга асос бўлиши мумкин бўлган воқеа содир бўлганда Суғурталовчини у содир бўлганлиги ҳақида ушбу Шартноманинг 8.1-бандида кўрсатилган муддат ва услубда хабардор қилиши;

д)
Суғурталовчи даъвони кўриб чиқиш ва регресс талабини амалга ошириш мақсадида талаб қилиши мумкин бўлган барча ҳаракатлар ва амалларни Суғурталовчининг ҳисобидан бажаришга рози бўлиши;

е) Кредит шартномаси буйича белгиланган мажбуриятларни тўлиқ бажариши;

ё) Кредит шартномаси суд томонидан муддатидан аввал бекор қилинганда ёки суд томонидан муддатидан аввал ундириш белгиланганда суғурталовчини дархол лекин 72 соат ичида ёзма хабардор қилиш шарт.

ж)
ушбу Шартнома амалда бўлган муддатда Суғурталовчидан олинган ахборотни сир сақлаши, Суғурта қилдирувчи ва/ёки Наф олувчи Ўзбекистон Республикасининг амалдаги қонун ҳужжатларига мувофиқ давлат идораларига ахборот тақдим этиши шарт бўлган ҳолатлар бундан мустансо.

7.3. Суғурталовчининг ҳуқуқлари:

а)
суғурта ҳодисаси содир бўлиши эҳтимолини камайтиришга йўналтирилган олдини олиш чораларини амалга ошириши;

б)
суғурта ҳодисаси содир бўлиши қалтислиги даражасини тавсифловчи қўшимча ҳужжатларни талаб қилиши. Ушбу Шартнома амалда бўлган муддатда қалтислик даражаси ўзгарган тақдирда, шарт-шароитдан келиб чиқиб, суғурта мукофоти миқдори оширилиши ёки камайтирилиши мумкин;

в)
Суғурта қилдирувчи/Наф олувчи тақдим этган ҳужжат ва ахборотни ҳақиқий эканлиги/ростлиги/объективлиги нуқтаи назаридан, шунингдек Суғурта қилдирувчи ушбу Шартнома шартларини бажаришини текшириши;

г)
Суғурта қилдирувчи/Ҳайдовчи ва/ёки Наф олувчи ушбу Шартнома бўйича ўз зиммасига қабул қилган мажбуриятларни бажармаганда ёки лозим даражада бажармаганда суғурта товони тўловини рад этиши;

д)
ушбу Шартноманинг 8.1-бандида кўрсатилган ҳужжатларни ҳаммасини талаб қилмасдан ҳам воқеани суғурта ҳодисаси деб тан олиш ёки олмаслик (ёки суғурта товони тўловини рад этиш) ҳақида қарор қабул қилиши; 

е)
суғурта мукофоти (ёки унинг қисми) ушбу шартномада келишилган муддатда тўланмаган тақдирда суғурта шартномаси амал қилишини бир томонлама бекор қилиши ҳамда натижада Суғурта шартномаси амал қилиши тўлов муддати тугаган пайтдан бошлаб (мазкур навбатдаги тўлов амалга оширилиши лозим бўлган санадан эътиборан) тугайди ва ўз юридик кучини йўқотади (автоматик тарзда бекор бўлади) ҳамда Суғурталовчи учун суғурта товонини тўлаш мажбуриятини келтириб чиқармайди.

ё) Регресс тартибида суғурта пули (ундирилганда) ундириш белгиланган, қарздорнинг ҳисоб варағидан актсепсиз тартибда пул маблағлари ундириб олинади.

7.4. Суғурталовчининг мажбуриятлари:

а)
ушбу Шартномада белгиланган муддатда Суғурта полисини бериши;

б)
барча зарур ҳужжатларни олиб, суғурта ҳодисасини тан олгандан кейин ушбу Шартномада келишилган миқдор ва муддатда суғурта товони тўловини амалга ошириши;

в)
Суғурта қилдирувчига ушбу Шартнома бўйича маслаҳатлар бериши;

г)
ушбу Шартнома амалда бўлган муддатда Суғурта килдирувчи ва/ёки Наф олувчидан  олинган ахборотни сир сақлаши, Суғурта қилдирувчи ва/ёки Наф олувчи Ўзбекистон Республикасининг амалдаги қонун ҳужжатларига мувофиқ давлат идораларига ахборот тақдим этиши шарт бўлган ёки ушбу шартнома бўйича ахборотни ошкор қилишга Суғурта қилдирувчининг ёзма рухсати бўлган ҳолатлар бундан мустансо.


8-БЎЛИМ. СУҒУРТА ДАЪВОСИНИ КЎРИБ ЧИҚИШ 

8.1. Суғурталовчидан суғурта товонини тўлаш бўйича талабга асос бўлиши мумкин бўлган воқеа содир бўлса, Суғурта қилдирувчи/Наф олувчи/Ҳайдовчи қуйидагиларни амалга ошириши шарт:

- дарҳол содир бўлган воқеа тўғрисида мутасадди идораларга (йўл ҳараркати хавфсизлиги бошқармаси, ёнғин хавфсизлиги бошқармаси, ички ишлар идораларига ва б.) хабар қилиши;

- дарҳол, лекин 72 соатдан кечиктирмасдан Суғурталовчини бу ҳақида хабардор қилиши ва воқеа содир бўлгандан кейин 5 (беш) иш куни ичида Суғурталовчига воқеа жойи, сабаби ва тавсилотлари кўрсатилган ёзма хабарномани йўллаши.

Суғурта товони тўлови тўғрисидаги аризага қуйидаги ҳужжатлар илова қилишини шарт:

а)
Суғурта полиси;

б)
Ҳайдовчилик гувоҳномаси;

в)
Транспорт воситасини рўйхатга олиш тўғрисида гувоҳнома;

г)
Ишончнома ёки транспорт воситасини бошқариш ҳуқуқини берувчи бошқа ҳужжат;

д)
Воқеа сабаби ва тафсилотларини кўрсатган ҳолда содир бўлган воқеани тергов қилишга ваколати бор мутасадди идоралардан тегишли маълумотнома;

е)
Баҳолаш фаолиятини амалга оширишга лицензияси бор баҳоловчи ташкилот томонидан барча ишлар, эҳтиёт қисмлар ва материаллар кўрсатилган моддий зарарни баҳолаш бўйича ҳисоб-китоб.

ё)
суғурта товони тўлаш ва зарар миқдорини аниқлаш учун Суғурталовчи талаб қилган бошқа ҳужжатлар;

Ушбу Шартноманинг 8.1 «а» - «е» бандларида назарда тутилган ҳужжатлар улардан нусха кўчирилиб, тақдим этилган ҳужжатлар ҳақиқий эканлиги тасдиқлангандан кейин Суғурта қилдирувчига қайтарилади. 

8.2. Суғурта қилдирувчи ҳар қандай йўқотиш ва/ёки шикастланиш ҳақида хабар қилганда Суғурталовчи ўз ходимини ёки бошқа шахсни содир бўлган воқеанинг тури, сабаби ва тафсилотларини батафсил ўрганиш учун юборишга ҳақли.

8.3. Барча зарур ҳужжатларни ва ушбу воқеага алоқадор тафсилотларни ўргангандан сўнг Суғурталовчи содир бўлган воқеани суғурта ҳодисаси деб тан олиш ёки тан олмаслик ҳақида қарор чиқаради.

8.4. Суғурталовчининг суғурта товонини тўлаш ёки тўлашни рад этиш тўғрисидаги қарори суғурта қилдирувчига у суғурта товонини тўлашни сўраб мурожаат этганидан кейин ўн беш кундан кечиктирмай хабар қилиниши ва рад этиш сабабларининг асослантирилган далил-исботларини ўз ичига олган бўлиши лозим.

8.5. Воқеа содир бўлганлиги муносабати билан жиноий иш, фуқаролик иши ёки маъмурий иш қўзғатилган тақдирда Суғурталовчи мутасадди идоралар тегишли қарор чиқаргунга қадар тўланадиган маблағлар хақидаги қарорини кейинга қолдиришга ҳақли. 

8.6. Суғурта ҳодисаси содир бўлганлигини, шунингдек етказилган зарарларни исботлаш Суғурта қилдирувчи ва Наф олувчи зиммасида.

8.7. Суғурта воқеасининг тавсифи ва тафсилотларидан келиб чиқиб, Суғурталовчи ушбу Шартноманинг 8-бўлимида кўрсатилган ҳужжатларнинг ҳаммасини ҳам талаб қилмасдан содир бўлган воқеани тан олиш ёки тан олмаслик (суғурта товони тўловини рад этиш) тўғрисида қарор қабул қилиши мумкин.  

9-БЎЛИМ. СУҒУРТА ТОВОНИ ТЎЛОВИ 

9.1. Суғурталовчи суғурта товони тўловини суғурта ҳодисасини тан олиб, Суғурта ҳодисаси тўғрисидаги далолатномани имзолагандан кейин 10 (ўн) иш куни ичида амалга оширади. 

9.2. Суғурталанган транспорт воситасидан маҳрум бўлиш ёки уни шикастланишида товон тўлаш тартиби. 

Суғурталовчи содир бўлган воқеани суғурта ҳодисаси деб тан олган тақдирда қуйидаги коидаларга риоя килган ҳолда тўланиши лозим бўлган суғурта ҳодисасининг микдори аниқланади:

9.2.1. Транспорт воситаси олиб қочилган ёки тўлиқ нобуд бўлган тақдирда – Суғурталовчи транспорт воситаси суғурталанган суғурта пулини тўлайди.
9.2.2. Суғурталанган транспорт воситаси шикастланган тақдирда Суғурталовчи баҳолаш фаолиятини амалга ошириш учун лицензияси бўлган баҳоловчи ташкилот тузган моддий зарарни баҳолаш наряд-буюртма/ҳисоб-китоб миқдорида, агар Шартнома билан франшиза ўрнатилган бўлса, франшизани чегириб қолган ҳолда ушбу Шартноманинг 1-иловасида кўрсатилган суғурта пулидан ошмаган миқдорда суғурта товони тўлайди, аммо суғурта ҳодисаси содир бўлиши натижасида транспорт воситасига етказилган зарарни баҳолаш фаолиятини амалга ошириш учун лицензияга эга баҳоловчи ташкилот амалга оширган баҳолаш билан боғлиқ харажатлар қопланмайди;

1-махсус қўшимча шарт:

Ушбу билан Шартнома бўйича томонлар ушбу Шартномага мувофиқ Суғурта қилдирувчи / Наф олувчи/Ҳайдовчининг суғурталанган транспорт воситасини ўзгартириш, такомиллаштириш, янгилаш билан боғлиқ харажатлари қопланмаслигини тасдиқлайдилар ва бунга рози бўладилар;


2-махсус қўшимча шарт:

Ушбу билан Шартнома бўйича томонлар ушбу Шартномага мувофиқ суғурта ҳодисаси ёки ҳар қандай зарар ва/ёки об-ҳаво омиллари таъсири оқибатида суғурталанган транспорт воситаси товар кўринишини йўқотиши қопланмаслигини тасдиқлайдилар ва бунга рози бўладилар.


3-махсус қўшимча шарт:

Суғурталовчи шунингдек қуйидаги харажатларни қопламайди:

- суғурта ҳодисасидан келиб чиққан ва ҳужжатлар билан тасдиқланган, транспорт воситасини таъмирлаш жараёнида аниқланган яширин шикастларни бартараф этиш билан боғлиқ харажатлар;

9.3. Суғурта товонини тўлаш:

9.3.1. Суғурта товони Суғурта қилдирувчига ёки Наф олувчига Ўзбекистон Республикасининг амалдаги қонун ҳужжатларига мувофиқ тўланади. Бунда Наф олувчи Суғурта қилдирувчининг Наф олувчи олдидаги кредит бўйича қарзидан ошмаган миқдорда суғурта товони олиш ҳуқуқига эга бўлиб, суғурта товонининг қолган қисми Суғурта қилдирувчининг зарарларини қоплаш бўйича харажатларни қоплашга  йўналтирилади. 

9.3.2. Барча ҳолатларда, агар Шартнома билан франшиза ўрнатилган бўлса, суғурта товони миқдори белгиланган франшиза миқдорини чегириб қолган ҳолда ҳисобланади.

9.3.3. Агар ушбу Шартнома бўйича суғурта пули Шартнома тузилаётган кундаги суғурта қийматидан кам миқдорда ўрнатилган бўлса, Суғурталовчи суғурта ҳодисаси содир бўлганда Суғурта қилдирувчи/Наф олувчига етказилган зарарларни Ўзбекистон Республикаси Фуқаролик кодексининг 936-моддасига мувофиқ, суғурта пулининг суғурта қийматига мутаносиб бўлган нисбатда қоплаши шарт. Агар суғурта қиймати белгиланмаган  ёки нотўғри кўрсатилган бўлса суғурта қиймати транспорт воситасининг ҳақиқий қийматидан келиб чиқиб ҳисобланади. Шунингдек йўл транспорт ҳодисаси содир бўлганда бошқа шахслардан ундирилган суғурта товони чегирилиб, қолган зарар миқдори суғурта пулининг суғурта қийматига нисбатига пропорционал равишда қоплаб берилади.
9.3.4. Ушбу Шартнома бўйича суғурта товони олувчининг банк ҳисоб рақамига пул маблағларини ўтказиш орқали тўланади. 

9.3.5. Агар зарар миқдори суғурта воқеасида айбдор томонидан тўлиқ қопланган бўлса ва/ёки қопланадиган бўлса, Суғурта қилдирувчи/Наф олувчи суғурта товонига бўлган ўз ҳуқуқини йўқотади. 

9.3.6. Суғурта ҳодисаси содир бўлганда Суғурталовчи амалга оширган суғурта товонининг ҳар бир тўлови, агар Суғурта қилдирувчи томонидан суғурта пулини тиклаш учун қўшимча мукофот тўланмаса, Суғурталовчи мажбуриятлари чегарасини ушбу тўлов миқдорида камайтиради.

Суғурта товони тўлови оқибатида Суғурталовчининг мажбуриятлари камайиши суғурта товонини Ўзбекистон Республикаси Фуқаролик кодекси 936-моддасининг талабларини инобатга олиб тўлашга асос бўлмайди. 

9.4. Суғурта товони тўланган тақдирда Суғурталовчи суғурталанган транспорт воситасининг зарарланган қисмларини талаб қилиш ҳуқуқига эга.

9.5. Суғурта товонини тўлиқ ёки қисман тўлаган Суғурталовчига Ўзбекистон Республикасининг амалдаги қонун ҳужжатларига мувофиқ ушбу маблағ чегарасида зарар етказилганлиги учун жавобгар шахсдан талаб қилиш ҳуқуқи ўтади, жавобгар шахс Суғурта қилдирувчи ёки Наф олувчи бўлган ҳолатлар бундан мустасно.

9.6. Барча ҳолатларда суғурта товони ушбу Шартномада келтирилган суғурта пулидан ортиқ бўлмаслиги шарт.

9.7. Ушбу суғурта (кредит) шартнома буйича суғурта қилдирувчи/наф олувчи/қарздор томонидан белгиланган мажбуриятлари тўлиқ ёки қисман бажарилмаслиги суғурта тўловини рад этишга асос бўлади.
9..8. Суғурталовчи суғурта товонини тўлагандан кейин Суғурталовчи/Наф олувчи/Ҳайдовчи айби билан содир бўлган суғурта ҳодисалари бўйича томонларга нисбатан Ўзбекистон Республикасининг Фуқаролик кодексининг 957- ва 1001-моддалари талаблари қўлланилмайди.

10-БЎЛИМ. ШАРТНОМАНИ БЕКОР ҚИЛИНИШИ ВА ТУГАТИЛИШИ

10.1. Суғурта шартномаси муддатидан аввал томонлардан бирининг мурожаатига биноан бу ҳақида бекор қилиш мўлжалланган санага қадар 15 (ўн беш) календарь кунидан кечиктирмасдан хабар қилиниши шарти билан бекор қилиниши мумкин. Суғурта қилдирувчи (наф олувчи) ушбу суғурта шартномасидан муддатидан аввал бекор қилинганда, суғурталовчига тўланган суғурта мукофоти қайтариб берилмайди.

10.2. Агар у кучга кирганидан кейин суғурта ҳодисаси юз бериши эҳтимоли йўқолган ва суғурта хавфининг мавжуд бўлиши суғурта ҳодисасидан бошқа ҳолатлар бўйича тугаган бўлса, Суғурта шартномаси муддати тугашидан аввал бекор бўлади. Шундай ҳолатлар жумласига суғуталанган мол-мулкнинг суғурта ҳодисасидан бошқа сабабларга кўра нобуд бўлиши киради. 

10.3. Ушбу Шартнома қуйидаги ҳолларда тўхтатилади:

а) амал қилиш муддати тугаганда;

б) Суғурталовчи Суғурта қилдирувчи/Наф олувчи/Ҳайдовчи/Суғурталанган шахс/ жабрланувчи олдидаги мажбуриятларни тўлиқ ҳажмда бажарганда;

в) Суғурта қилдирувчи/Наф олувчи/Қарздор мажбуриятларни бажармаса ҳамда Ўзбекистон Республикасининг амалдаги қонун ҳужжатларида назарда тутилган бошқа ҳолларда

11-БЎЛИМ. ТОМОНЛАРНИНГ ЖАВОБГАРЛИГИ

11.1.Тарафлар ўз зиммасига олган мажбуриятларни бажармаганликлари ёки лозим даражада бажармаганлиги учун Ўзбекистон Республикасининг амалдаги қонун ҳужжатларига мувофиқ жавобгар бўлади.

11.2. Суғурта мукофоти ўз вақтида тўланмаган тақдирда, Суғурталовчи Суғурта қилдирувчига ҳар бир кечиктирилган кун учун тўланмаган суғурта мукофоти суммасидан 0,1% миқдорида, лекин кечиктирилган суммасининг 10% идан кўп бўлмаган миқдорда пеня ҳисоблашга ҳақли. 

11.3. Суғурта товонини тўлаш муддатига амал қилинмаганда, Суғурталовчи ҳар бир кечиктирилган кун учун 0,1% миқдорда, лекин суғурта товони суммасининг 10% идан кўп бўлмаган миқдорда пеня тўлайди. Пенянинг тўланиши Суғурталовчини суғурта товонини тўлаш мажбуриятидан озод қилмайди. 

11.4. Суғурталовчи, Суғурта қилдирувчи ва Қарз олувчи маълумотларни ошкор қилмаслик ҳақида жавобгар бўлади ва ушбу Шартнома, иловалар ва мазкур Шартнома билан боғлиқ бошқа ҳужжатларнинг мазмунини тегишли тарафнинг дастлабки тарзда олинган ёзма розилигисиз ҳар қандай учинчи тарафга ошкор қилмайди.
12-БЎЛИМ. БАҲСЛАРНИ ҲАЛ ЭТИШ ТАРТИБИ

12.1. Ушбу Шартномада келтирилган масалалар юзасидан баҳслар, талаблар ёки келишмовчиликлар юзага келган тақдирда томонлар уларни музокаралар йўли билан ҳал этиш чораларини кўрадилар.

12.2. Ушбу Шартномадан келиб чиққан баҳслар, келишмовчиликлар ёки талаблар, шу жумладан унинг ижроси, бузилиши, тугатилиши ёки ҳақиқий эмаслиги музокаралар йўли билан ҳал этиб бўлмаса, улар Ўзбекистон Республикасининг амалдаги қонун ҳужжатларига мувофиқ ҳамда жавобгарлик масалалари Тошкент туманлараро иқтисодий судида (ҳар қандай ҳолатда жавобгар жойлашган юридик манзилдаги тегишли суд томонидан) ҳал этилади. 

13-БЎЛИМ. БОШҚА ШАРТЛАР

13.1. Ушбу Шартномага барча қўшимчалар ва ўзгаришлар, шунингдек уни узайтириш ёки тугатилиши томонларнинг розилиги билан ёзма шаклда амалга оширилиши, Кредит шартномаси/келишувига оид ўзгаришлар бўлганда, бекор қилинганда ёки тугатилганда эса Суғурта қилдирувчи ва Наф олувчи томонидан унинг ўзгариши/бекор бўлиши/тугатилиши пайтидан бошлаб 10 (ўн) банк куни ичида Суғурталовчи хабардор қилиниши шарт. Мазкур шартнома буйича шартсиз франшиза миқдори 0  ни ташкил қилади.  

13.2. Суғурталанган транспорт воситасига бўлган ҳуқуқлар Наф олувчига ёки бошқа шахсга ўтган тақдирда ушбу Шартнома бўйича Суғурта қилдирувчининг ҳуқуқ ва мажбуриятлари Наф олувчига ёки суғурталанган транспорт воситасига бўлган ҳуқуқлар ўтган масъул шахсга ўтади. 

13.3. Ушбу Шартномада тартибга солинмаган ўзаро муносабатлар Ўзбекистон Республикасининг амалдаги қонун ҳужжатларига мувофиқ тартибга солинади. 

13.4. Ушбу Шартнома бир хил юридик кучга эга ва Суғурталовчи, Суғурта қилдирувчи, Наф олувчида бир нусхадан сақланувчи 3 (уч) нусхада тузилди.

14-БЎЛИМ. ТОМОНЛАРНИНГ ЮРИДИК МАНЗИЛЛАРИ ВА БАНК РЕКВИЗИТЛАРИ:

	СУҒУРТАЛОВЧИ

“TEMIRYO’LSUG’URTA” АЖ ____________ вилоят филиали

Манзил:
Тел: 

х/р 

МФО:

ИНН:


	СУҒУРТА ҚИЛДИРУВЧИ

_____________________________  

Манзил: 
Тел.

Паспорт малумотлари: _________________ томонидан берилган.

	__________                 Ф.И.О.
      имзо
 м.ў.
	___________________         Ф,И.О.   

           имзо
         

	
	

	НАФ ОЛУВЧИ

“Ипотека банк” АТИБ ______________ вилоят филиали 

Манзил: 
Тел.

х/р: 

МФО:

ИНН:
	

	_____________                    Ф.И.О.
имзо
м.ў.


LV-Z-IB № ____________-сонли

Гаровга қўйилаётган транспорт воситаларини суғурталаш шартномасининг 1 - иловаси 
	1-ҚИСМИ. Умумий маълумотлар:

	
	Суғурта қилдирувчи 

Паспорт серияси, ЖШШИР, ИНН
	

	
	Суғурта қилдирувчи манзили
	

	
	Суғурта шартномасининг муддати
	

	
	Суғурта муддати
	суғурта полисида кўрсатилган

	
	Наф олувчи
	“Ипотека банк” АТИБ ___________ вилоят филиали 

	
	Суғурта қилдирувчи ва Наф олувчи ўртасида шартномалар (кредит шартномаси, лизинг шартномаси ва ш.ў.) 
	

	
	Ўзаро ҳисоб-китоб валютаси
	Сўм

	
	Суғурта ҳудуди
	Ўзбекистон Республикаси

	2-ҚИСМИ. Транспорт воситаси тўғрисида маълумот илова қилинади:

	
	Франшиза*
	0 % (нол)

	3-ҚИСМИ. Умумий суғурта пули ва мукофоти:

	Шартнома бўйича умумий суғурта пули:


	_________  (______________________) сўм

	Шартнома бўйича умумий суғурта мукофоти:


	_________  (______________________) сўм

	4-ҚИСМИ. Суғурта мукофоти тўлови:

	Суғурта мукофоти қуйидаги 
тартибда тўланади
	Бир вақтнинг ўзида, Суғурта шартномаси имзоланган кундан бошлаб 3 (уч) иш кунидан ошмаган муддатда


	СуҒурталовчи
	СУҒУРТА ҚИЛДИРУВЧИ
	НАФ ОЛУВЧИ

	“TEMIRYO’LSUG’URTA” АЖ, 

_____________ вилоят филиали


	
	“Ипотека банк” АТИБ _____________ вилоят филиали 



	_______________ Ф.И.О.

Имзо                                        м.у.
	_________________ Ф.И.О.

Имзо 
	_______________ Ф.И.О.

Имзо                                        м.у.


LV-Z-IB № ____________-сонли

                                        Гаровга қўйилаётган транспорт

 воситаларини суғурталаш 
шартномасининг 2 - иловаси 
	2-ҚИСМИ. Транспорт воситаси тўғрисида маълумот

	№
	Русуми, модели ва модификацияси*
	Рўйхатга олиш №*
	Ишлаб чиқариш йили *
	Техник паспорти № *
	Кузов ва двигатели
	Транспорт воситаси суғурта  қиймати
	Транспорт воситаси суғурта суммаси
	Франшиза

	1
	
	
	
	
	
	сўм
	сўм
	0 % (нол)

	
	
	
	
	
	
	
	
	

	
	ЖАМИ:
	
	
	
	
	
	
	


Транспорт воситасининг сақланиш манзили: ____________________________________________________
	СуҒурталовчи
	СУҒУРТА ҚИЛДИРУВЧИ
	НАФ ОЛУВЧИ

	“TEMIRYO’LSUG’URTA” АЖ, 

_____________ вилоят филиали


	
	“Ипотека банк” АТИБ _____________ вилоят филиали 



	_______________ Ф.И.О.

Имзо                                        м.у.
	_________________ Ф.И.О.

Имзо 
	_______________ Ф.И.О.

Имзо                                        м.у.

